
ТОПЫРАҚТЫҢ ШЫМДЫ ҚАБАТЫН ӘР ТҮРЛІ ӨҢДЕУГЕ
БАЙЛАНЫСТЫ КӨП ЖЫЛДЫҚ ШӨПТЕРДІҢ ЕКІНШІ ЖЫЛЫНДАҒЫ

ҚАЛЫПТАСТЫРҒАН ЖАСЫЛ БАЛАУСА ӨНІМІ

Стыбаев Ғ.Ж., Хурметбек О.

Қaзipгi кезеңде жүйесіз пайдалану мен басқа да келеңсіз жәйттердің
салдарынан жайылымдардың тозуы белең алып, олардың өнімділігі төмендеуде.
Осындай орынсыз жағдай жайылымдық экожүйелердің табиғи тепе-теңдігінің
бұзылуынан, топырақ пен өсімдік жамылғысының тозуынан (деградация)
туындап отыр. Республикамыздағы шөлейттену аумағы уақыт өткен сайын арта
түсуде.

Келешекте қолға алынған реформалар «малым – жанымның садағасы»
дейтін қарапайым қазақ үшін қызмет етуі үшін әрбір бастамаға мемлекеттік
бақылау күшейтілуі керек. Әр бағдарламаның нәтижесі тек бақылау мен
қадағалауды қажет етеді. Сондықтан бұл мәселенің де шешімі сол бақылаудың
жауапкершілікпен атқарылуында болып отыр.

Осыған байланысты Ауыл шаруашылығы министрлігі инвестициялық
жобалардың капитал ауқымын және өтеу мерзімін қысқарту мақсатында
«Агробизнес – 2020» бағдарламасы аясында жайылымдардың инфрақұрылымын
дамытуға бағытталған инвестициялық салымдар кезіндегі шығындарды ішінара
өтеуді көздейтін мемлекеттік қолдау түрін енгізуді ұсынды. Ендігі кезекте осы
бағдарламадағы мәселені тиімді шешу жолдарын қарастыру мақсатында зерттеу
жұмыстарын жүргізу зор маңызға ие екендігі анық. Айта кететін болсақ қолға
алынып отырған зерттеу жұмыстары жайылымдарды жақсартуда сонымен қатар
мал шаруашылығы өнімділігін арттыру барысында толығымен маңызды екенін
көрсетеді. Сол себепті де осы зерттеу жұмыстарын нақты да тиянақты жүргізу
еліміздің келешек экономикасының қарқынды дамуына өз үлесін қоспақ.

Зерттеу жұмыстары Ақмола облысы Енбекшілдер ауданында ЖШС
«Баймырза-Агро»  зерттеу жер телімінде 0,6 га жерге танаптық тәжірибе келесі
сұлба бойынша жүргізіледі Танаптық тәжірибе 4 нұсқа және 3 қайталым бойынша
жүргізіледі, сонымен қатар 4 шөп қоспалары таңдап алынды. Әр мөлдектің
ауданы 126м2. Топырақтың шымды қабатын өңдеу ауыр тырмасымен жүргізілді.
Яғни бізде бірінші нұсқа бақылау болса,келесі нұсқада көп жылдық шөптер
себілмей ауыр тырма 2 қайтара жүргізілді. Келесі екі нұсқада шөп қоспалары
тікелей және ауыр тырма 4 қайтара жүргізіліп өңделіп себілді.

Себуге келесідей көп жылдық шөптердің сұрыптары таңдалынып алынады:
еркекшөп- Батыр және қылтықсыз арпабас- Лиманный,  жоңышқа -
Шортандинская 2, эспарцет – Шортандинский 83. Көп жылдық шөптер СЗС-2,1



тұқым сепкішімен 2-3 см тереңдікке Қазақстанның далалы аймағына ұсынылған
себу мөлшерімен  себіледі.

Зерттеу жұмыстары жүргізілген 2013 жылы ауаның орташа тәуліктік
температурасы қаңтар-қыркүйек айларында көпжылдық орташа көрсеткiштермен
салыстырғанда төмен болды. Бірақ осы ауаның орташа айлық температурасы
сәуірде 1,70С және тамыз айында 20,80С болуы өсімдіктердің өсіп-дамуына
айтарлықтай әсерін тигізбеді.

2013 жылы қаңтар-наурыз айларында түскен жауын-шашын мөлшері
көпжылдық орташа көрсеткiштермен салыстырғанда 2,3-4,5 есе жоғары болып,
ылғал мөлшерінің жеткілікті болуынан өсімдіктердің 2012 жылы себілгендері
жақсы қыстап шығып, ал 2013 жылы себілген өсімдіктердің жақсы өніп шығуына
қолайлы жағдай туғызды.

Ылғалдың түсуінен топырақтың 1 метр қабатындағы ылғал көктемде
шөптердің өсіп-өнуі алдында 123,1 мм болды. Келесіде яғни маусым айында бар
жоғы 8 мм көпжылдық орташа көрсеткіштермен салыстырғанда 33 мм-ге төмен
болды, ал қалған жаз айларында айта кетсек – шілдеде 118 мм, тамызда 69 мм
немесе көпжылдық орташа көрсеткіштермен салыстырғанда 2,2-1,7 есе жоғары
болды.  Ол дегеніміз топырақ қабатындағы ылғал қорының жоғарлауына яғни
шілде айында 172,1 мм ал тамыз айында 156,7 мм болды.

Көп жылдық шөптер екінші жылында, яғни  2012 жылы себілген шөп
қоспасының өнімділігі өңделмеген ая бойынша 4,4 т/га дан 10,08 т/га дейін жасыл
балауса өнімін қалыптастырды, ал өңделген ая бойынша әр түрлі шөп
қоспаларындағы жасыл балауса өнімділігі 4,80 т/га дан 10,84 т/га дейін болса, ал
пішен 1,2 т/га дан 2,71 т/га дейін болды. Біршама жоғары көрсеткіш
астық+бұршақ тұқымдас қоспасында (қылтықсыз арпабас+жоңышқа) ал төменгі
көрсеткіш астық тұқымдастар қоспасында (еркекшөп+қылтықсыз арпабас)
болды.

1-сурет Көпжылдық шөптердің шөп қоспаларындағы екінші жылындағы
жасыл балауса өнімділігі (2012 жылы себілген)

Осыған орай бақылау нұсқасындағы жасыл балауса өнісділігі 3,1 т/га болса,
ал себілмей ауыр тырмалармен өңделген нұсқада 4,3 т/га болды. Көп жылдық

шөптер тікелей себілген нұсқадан өңделіп себілген нұсқа бойынша өнімділік
біршама жоғары болғаны байқалды.

Қорыта айтқанда есепті 2013 жылы қаңтар-қыркүйек айларының орташа
тәуліктік температуралары орташа көпжылдық көрсеткіштерден төмен болды, ал
түскен жауын-шашын мөлшері 432,5 мм құрады, ол көп жылдық орташа
көрсеткіштен 171,6 мм-ге көп болды, ал сәуір және қыркүйек айларындаға ГТК
1,03 құрады, ол құрғақшылық болмағанын көрсетеді.

Көпжылдық шөптердің 2012 жылғы егісі көк балауса өнімділігі шымды
өңдеусіз нұсқа бойынша 4,4 т/га-дан 10,08 т/га шамасында болды, ал  шымды
өңдеу аясында көк балауса өнімділігі барлық шөп қоспаларында 4,8 т/га-дан 10,84
т/га-ға дейін көк балауса, 1,2 т/га-дан 2,71 т/га-ға дейін пішен өнімін
қалыптастырды. Алайда барлық нұсқалар бойынша ең жоғары өнімділік екі
компонентті (жоңышқа+қылтықсыз арпабас) шөп қоспасында, ал ең төменгі
астықты (еркекшөп+қылтықсыз арпабас) шөп қоспасында болды.


